
Ձև N 2
ԲՆԱՊԱՀՊԱՆՈՒԹՅԱՆ ԵՎ ԸՆԴԵՐՔԻ ՏԵՍՉԱԿԱՆ ՄԱՐՄԻՆ
ԱԿՏ N Գ/17
ՊՐՈՅԵԿՏ ԻՆՏԵՐ-ԻՆՎԵՍՏ ՍԱՀՄԱՆԱՓԱԿ ՊԱՏԱՍԽԱՆԱՏՎՈՒԹՅԱՄԲ ԸՆԿԵՐՈՒԹՅՈՒՆՈՒՄ
ԻՐԱԿԱՆԱՑՎԱԾ ՍՏՈՒԳՄԱՆ

«31» հոկտեմբերի 2023 թ․							                     հ.Սևան

Բնապահպանության և ընդերքի տեսչական մարմնի (այսուհետ` Տեսչական մարմին) Գեղարքունիքի տարածքային բաժնի (այսուհետ՝ Բաժին) պետ Արտուշ Ղուկասյանը և գլխավոր պետական տեսուչ Ռուբիկ Սահակյանս իրականացրել ենք ստուգում.
	Ստուգում իրականացնելու մասին հանձնարարագրի ամսաթիվն ու համարը՝
	
11 հոկտեմբերի 2023 թվական N 207-Ա

	Ստուգվող սուբյեկտի անվանումը, ինչպես նաև վերջինիս պաշտոնատար անձի կամ նրան փոխարինող անձի անունը, ազգանունը՝
	

ՊՐՈՅԵԿՏ ԻՆՏԵՐ-ԻՆՎԵՍՏ ՍՊԸ(այսուհետ՝ Ընկերություն, ՀՎՀՀ՝ 04715615) N 1 և N 3 հանրային լողափեր, տնօրեն՝ Նարեկ Նալբանդյան։

	Ստուգվող տարածքը՝
	ՀՀ, Գեղարքունիքի մարզ, Սևանի համայնք 1 և 3 հանրային լողափեր։

	Ստուգում անցկացնելու ամսաթիվը, վայրը, ժամկետը՝
	
2023 թվականի հոկտեմբերի 17-ից մինչև հոկտեմբերի 31-ը ներառյալ՝ 15 տասնհինգ օրացուցային օր, Գեղարքունիքի մարզ, Սևան համայնք 1 և 3 լողափեր։


	Ստուգմանը ներկա էր/էին 
	Ընկերության տնօրեն Նարեկ Նալբանդյանի լիազոր անձ՝ Դավիթ Սամվելի Միլիտոնյան

	Ստուգվող սուբյեկտի գործունեությունը՝
	Հանգստյան գոտու կազմակերպում։


1. Ստուգման շրջանակներում իրականացված գործողությունները (փաստական հիմնավորումները)
        Ստուգում իրականացվել է Բնապահպանության և ընդերքի տեսչական մարմնի ղեկավարի 2023 թվականի հոկտեմբերի 11-ի թիվ 207-Ա «Ստուգում իրականացնելու մասին» հանձնարարագրով սահմանված ստուգվող սուբյեկտի կողմից իրականացվող ջրառի և ջրահեռացման օրինականության հարցով։ (Գործ/թերթ 2)
   Ստուգմամբ պարզվեց, որ Ընկերությունը 2021 թվականի հուլիսի 8-ի թիվ 21/01 պայմանագրով, 5 տարի ժակետով «Սևան» ագային պարկ» ՊՈԱԿ-ից վարձակալել է թիվ 1 և 3 հանրային լոափերի տարածքը, ընդամենը 6.39 հա մակերեսով և պարտավորվել է իրականացնել լողափերի ծրագրով նախատեսված գործունեություն։(Գործ/թերթ 26-35)
       Ստուգվող տարածքը ենթարկվեց զննման։ Հայտնաբերվեց Սևանա լճից ջրառ իրականացնելու և նշված տարածքի ռեժիմի խախման դեպքեր։ Պահանջվեց իրականացված ջրառի թույլտվությունը։
Կատարվեց Ընկերության կողմից վարձակալած տարածքի ջրառի իրականացման և տարածքի ռեժիմի խախտման դեպքերի լուսանկարահանում։(Գործ/թերթ 50-55)
2. Ստուգմամբ բացահայտված խախտումները (իրավական հիմքերը) 
    Ստուգման վարույթի շրջանակներում բացահայտվեց և հիմնավորվեց, որ Ընկերության կողմից վարձակալած «Սևան» ագային պարկ» ՊՈԱԿ-ի Սևան համայնքի թիվ 3 հանրային լողափի տարածքում Ընկերությունը առանց ջրօգտագործման թույլտվության լողափում տեղադրված լվացարանների և զուգարանների կարիքների համար Սևանա լճից ջրառ է իրականացրել։ Տեղում առկա էր Սևանա լճից դուրս եկող խողովակաշար, որով  սնուցել է տարողությունը (տարան), ինչը տեղադրված է զուգարանների վերևի հատվածում որից խողովակներ են միացված  թիվ 3 հանրային լողափի լվացարաններին և զուգարաններին։ Ակնհայտ երևում էր նաև, որ նշված տարածքում այլ ջրի սնուցում չկար՝ ինչը մեկ անգամ ևս փաստում է, որ ջրառը իրականացվել էր Սևանա լճից։
    Ընկերության տնօրենի լիազոր անձ՝ Դավիթ Միլիտոնյանը Բաժնում տվել է բացատրություն, որ նշված տարածքի ջրառի համար նախկինում ունեցել են ջրօգտագործման թույլտվություն, որի ժամանակ ջրառ իրականացրել են Սևանա լճից, իսկ ժամկետը ավարտվել է 2023 թվկանի մարտ ամսին, (Գործ/թերթ 6) սակայն ստուգման ընթացքում պարզվեց, որ Ընկերությունը երբևէ Սևանա լճից ջրօգտագործման վերաբերյալ թույլտվություն չի ունեցել, փաստորեն ջրառ է իրականացվել առանց ջրօգտագործման թույլտվության։ Ջրօգտագործման թույլտվություն չունենալու վերաբերյալ 2023 թվականի հոկտեմբերի 9–ին ՀՀ շրջակա միջավայրի նախարարության կողմից տրվել է համապատասխան գրություն ։(Գործ/թերթ 17-23)
[bookmark: _GoBack]      Ընկերության կողմից վարձակալած «Սևան» ագային պարկ» ՊՈԱԿ-ի Սևան համայնքի թիվ 1 հանրային լողափում ջրամատակարարումը իրականացվում է «Վեոլիա ջուր» ՓԲԸ-ի միջոցով, փաստը հիմնավորվեց թիվ 1 հանրային լողափի հարակից հորից դուրս եկող խողովակաշարի առկայությամբ, որին տեղադրված էր ջրաչափ սարք և այնտեղից ջուր էր մատակարարվում թիվ 1 հանրային լողափ։Դ. Միլիտոնյանի կողմից ներկայացվեց ջրամատակարարման վերաբերյալ փոխադարձ հաշվարկի ստուգման ակտեր և Ընկերությանը «Սևան» ազգային պարկ» ՊՈԱԿ-ի միջոցով ներկայացված հաշիվ ապրանքագրեր։(Գործ/թերթ 41-49)
      Ընկերության կողմից չեն կատարվել ՀՀ ջրային օրենսգրքի 21-րդ հոդվածի և 114-րդ հոդվածի 1-ին մասի 2-րդ կետի պահանջները, ինչի համար վարչական պատասխանատվություն է նախատեսված Վարչական իրավախախտումների վերաբերյալ Հայաստանի Հանրապետության օրենսգրքիայսուհետ՝ Օրենսգիրք 632-րդ հոդվածի 1-ին մասով։ 
   Համաձայն «Բնապահպանական վերահսկողության մասին» Հայաստանի Հանրապետության օրենքի 29.1 հոդվածի 1-ին մասի 3-րդ կետի՝ Ընկերության կողմից վարձակալած թիվ 3 հանրային լողափի տարածքում իրականացվող ջրօգտագործումն ենթակա է կասեցման մինչև հիմքի վերացումը։
     Ստուգման վարույթի շրջանակներում բացահայտվեց և հիմնավորվեց նաև, որ Ընկերության կողմից շահագործվող երկու լողափերում առկա են հասարակական զուգարաններ, որտեղից հեռացվող կեղտաջրերը նախատեսված է հեռացնել զուգարանների մոտակայքում թաղված պոլիէթիլենային տարանների մեջ, սակայն ակնհայտ երևում է , որ տարանները լցված են քարերով, պոլիէթիլենային շշերով, հողով և այլ կենցաղային աղբով, որի պատճառով նշված զուգարաններից դուրս եկող կեղտաջրերը գարշահոտություն և հակասանիտարական վիճակ են առաջացրել շրջակայքում խախտելով հատուկ պահպանվող տարածքի ռեժիմը։
    Ընկերության կողմից չեն կատարվել «Բնության հատուկ պահպանվող տարածքների մասին ՀՀ  օրենքի 20-րդ հոդվածի պահանջը, որի համար պատասխանատվություն է նախատեսված Վարչական իրավախախտումների վերաբերյալ ՀՀ օրենսգրքի 94- հոդվածի  1-ին մասով։
3․ Ստուգման ակտին կցվող փաստաթղթերը։
   ՀՀ շրջակա միջավայրի նախարարի 2023 թվականի հոկտեմբերի 10-ի թիվ 1/10.2.4/13608 գրություն։
[bookmark: _Hlk135231583]  

«ՊՐՈՅԵԿՏ ԻՆՏԵՐ-ԻՆՎԵՍՏ ՍՊԸ-ի տնօրենի
Լիազոր անձ Դավիթ Միլիտոնյան                                           - -------------------------- -
                                                                                                                    (ստորագրությունը


Տեսչական մարմնի Գեղարքունիքի տարածքային բաժնի
պետ Արտուշ Ղուկասյան                                                    ————————————----   
        (պաշտոնը, անունը, ազգանունը)	                                                         (ստորագրությունը

Տեսչական մարմնի Գեղարքունիքի տարածքային բաժնի
գլխավոր պետական տեսուչ Ռուբիկ Սահակյան                  ————————————----   
        (պաշտոնը, անունը, ազգանունը)	                                                         (ստորագրությունը




Ստացա սույն ակտի մեկ օրինակը`

____________________________________________                 ___________________________
          (ստացողի անունը, ազգանունը)	  	     		                        (ստորագրությունը)



4. Սույն ակտն ուժի մեջ է մտնում հասցեատիրոջն իրազեկելուն հաջորդող օրվանից, կարող է բողոքարկվել վարչական կարգով կամ դատական կարգով՝ ՀՀ վարչական դատարան՝ այն ուժի մեջ մտնելու օրվանից՝ 2 ամսվա ընթացքում։

